
				এই পাতাটির মুদ্রণ সংশোধন করা প্রয়োজন। 
পূরবী
বন্দী কর তারে ; তরুণীর প্ৰেমাবিষ্ট আঁখির ঘনিষ্ঠ অন্ধকারে
রাখা তারে ভরি ;
সে বাণী ধবনিতে থাকে তোমার অন্তরে ; মধ্যাহ্নে শোনো সে বাণী অরণ্যের নির্জন নিঝরে ।
বিরাহিণী, সে লিপির যে উত্তর লিখিতে উন্মনা
আজও তাহা সাঙ্গ হইল না । যুগে যুগে বারংবার লিখে লিখে রংবার মুছে ফেল ; তাই দিকে দিকে সে ছিন্ন কথার চিহ্ন পুঞ্জ হয়ে থাকে ; অবশেষে একদিন জ্বলজটা ভীষণ বৈশাখে
উন্মত্ত ধূলির ঘূর্ণিপাকে সব দাও ফেলে।
অবহেলে, আত্মবিদ্রোহের অসন্তোষে ।
নূতন আগ্রহে লেখ নুতন ভাষায় ।
যুগযুগান্তর চলে যায় ।
কত শিল্পী, কত কবি তোমার সে লিপির লিখনে
বসে গেছে একমনে ।
বুঝিতে চাহিছে। তব অন্তরের আশা ।
তোমার মনের কথা আমারি মনের কথা টানে,
Sig GTK °NG |
অঙ্কিত করুক মোর বাণী । শরতে দিগন্ততলে
ছলছলে তোমার যে অশ্রদ্ধর আভাস, আমার সংগীতে তারি পড়ক নিশ্বাস ।
অকারণ চাঞ্চল্যের দোলা লেগে
ক্ষণে ক্ষণে ওঠে। জেগে কটিতটে যে কলকিঙ্কিণী, মোর ছন্দে দাও ঢেলে তারি রিনিরিনি
ওগো বিরাহিণী । দূর হতে আলোকের বরমাল্য এসে

